Иске Чокалы авыл җирлеге Башлыгы  Низамутдинов Рамис Рафагат улының 2016 елга отчет доклады .
Хөрмәтле Александр Валерьевич! Хөрмәтле авылдашлар! Килгән кунаклар!
  Узган отчет елы илебездә булып узган, дөнья күләм сәяси тынгысызлык, нефть бәясенең аска тәгәрәве белән үзенчәлекле булды. Илебезнең финанс өлкәсендәге тотрыксызлыгы, безнең кебек дотация хисабына көн күргән авыл җирлекләренә алдагы елларда планлаштырган барлык эшләрне эшләргә саграк карарга, соңгы елларда ирешкән уңышларның әһәмиятен ныграк аңларга этәрер дип уйлыйм. Икътисадый кризис безгә нык кагылмасын өчен, без һәр адымыбызны уйлап атларга, бюджет акчасын уйлап, саклап тотарга тырышырга, үзебезнең җирлек дәрәҗәсенде бюджетны тулыландыру өлкәсендә ныклап эшләргә тиеш. Һәр елны январь, февраль айларында районыбызда, авыл җирлекләрендә, авыл башлыклары үзләренең халкы, сайлаучылары алдында башкарылган эшләренә отчет ясый, алга таба эшләргә бурычлар, йөкләмәләр билгели. Шулай ук бу җыелышта авыл халкы район башлыгы, район  җитәкчелеге белән очрашалар. Алар республика, район яңалыклары белән таныштыра, башкарылган эшләр, алда торган бурычлар, халыкны борчыган төрле сорауларга җавап бирәләр. Авыл җирлеге советы ел дәвамында үзенең эшен бюджет оешмаларының эшчәнлеген алып баруга, шушы төбәктә яшәүчеләрнең ихтыяҗларын үтәүгә, авылның чисталыгын, иминлеген, эчке тәртипне саклауга һәм бик күп төрле мәсьәләләрне хәл итүгә юнәлдерде.                                                                                                               2016 нче елның 18 нче сентябрьдә дәүләт думасына депутатлар сайлау булып узды.
13нче мартында һәм 20 ноябрендә җирле референдумнар,     1 июльдән 15 авгутска кадәр авыл хуҗалыгын исәпкә алуны уңышлы гына үткәреп җибәрдек.
               Хөрмәтле   авылдашлар! 
Сайлауда актив катнашып дөрес юнәлештә булуыгыз өчен мең рәхмәтемне җиткерәм, шулай ук сайлау комиссиясенә дә рәхмәтем зур. Иске Чокалы авыл җирлегенең отчет чорында 11 авыл җирлеге Советы утырышы җыелып, анда 18 көн тәртибе каралды. Бу утырышта барлык депутатларыбыз да актив катнаштылар, авыл тормышына кагылышлы эшлекле тәкъдимнәр ясадылар. Утырышларда Иске Чокалы авыл җирлегенең уставына үзгәрешләр кертү, бюджетны кабул итү, җирле салымнар җыю,  учреждение-предприятие эшләрен оештыру, бәйрәм уздыру һәм башка мәсьәләләр каралды. Мөрәҗәгатьләр, сораулар, шикаятьләр аерым кенәгәгә язмача алып барыла. Авыл җирлеге эшенә ветераннар  Советы зур ярдәм күрсәтә. Совет членнары округларда, хезмәт коллективларында тәртип саклау, эчүчелеккә каршы көрәш, янгыннан саклану чаралары һәм башка күп төрле мәсьәләләрне күтәрәләр. 
Авыл җирлеге территориясендә яшәүче халык үзләренең үтенечләре белән Совет һәм башкарма комитетка мөрәҗәгать итәләр.Быел бу сан 419 га җитте. Гражданнардан кергән үтенечләр күп төрле. Иске Чокалы авыл җирлегендә гражданнарны кабул итү, авыл җирлеге башлыгы, башкарма комитеты секретаре тарафыннан башкарыла. Кабул итү урыны авыл җирлеге бинасында, кабул итү өчен көннәр һәм сәгатьләр билгеләнгән. Авыл җирлегенең материаль ярдәм күрсәтү өчен чыганагы булмаса да, бик авыр хәлдә калучыларга, мөрәҗәгать итүчеләргә, булышлык күрсәтүдҽн читтә калмый. Шулай ук 23 наториаль эшчәнлек башкарылган .
Демографик хәл.
 Авылыбызда барлыгы 269 шәхси хуҗалык исәпләнә, 49 сы буш йортлар.  Авылда барлыгы 651 кеше испләнә. Бу санга бездә пропискада торып, үзләре читтә яшәүчеләр дә керә. Авылда  яшәүче кешенең 311се ир-атлар, 340 е хатын- кызлар. Яшьләре буенча мәктәпкәчә яшьтәге 39 бала, мәктәп яшендәге 53  бала, эш яшендә төрле оешма-учреждениеләрдә эшләүчеләр   305 кеше, пенсионерлар 214, студентлар 40, Россия армиясе сафларында 2, Авылда яшәүче халыкның уртача яше 45 яшькә туры килә.Уртача гомер озынлыгы 65 яшь.   2016 нче елда 4 балага туу акты теркәлде, 16 үлем теркәлде. Бүгенге көндә бер сугыш ветераны ,21 тыл ветераны, 1 әфган һәм 1 Чечен республикасында хезмәт итеп кайтучылар, 1 Чернобыль авариясен торгызучы исәпләнә.
 Авыл хужалыгы.
Авыл җирлеге территориясендә  ике фермер хуҗалыгы бар.   “Низамов” КФХ ,“Хисамов А.М.” КФХ  . Аларда 70  кә якын авылдашыбыз хезмәт куя.Зур булмаса да,  хезмәт хакларын түләп баралар.Урып җыю эшләрен унышлы тәмамладылар, җитәрлек терлек азыгы хәзерләп ,фермаларда ремонт эшләре  башкардылар. Машина-трактор парк бинасына капиталь ремонт үткәрделәр. 
 Фермада уңышлы  гына эш барып , продукция алуның куләме  район күрсәткечләре буенча беренчеләр рәтендә  булганда ,  кызганычка каршы   100 дән артык савым сыерларның туберкулез чире  белән авыру  булулары  ачыкланды. Барлык авыру сыерлар да  буаз булуга  карамастан хуҗалыктан озатып бетерелде. Фермер хуҗалыгына бу хәлдән  чыгу өчен  күп чыгым тоту кирәк булачак.  Шулай ук  купме терлекчеләребезгә  бүгенгә эшсез, гаиләләре яшәү чыганаксыз калу куркынычы тудыра.    Ничек булса да тиз арада авыруга каршы көрәшеп,   сыерлар баш санын торгызуга ирешергә  кирәк .
Шәхси хуҗалыкларда  бүгенгә терлек башы саны кимү күренеше күзәтелми. Мөгезле эре терлек 629.  Шул исәптән сыерлар 211 атлар 22, сарык-кәҗәләр 696баш.   Бал кортлары 33 оя. 
Дәүләтебез тарафыннан терлек башы санын саклап калуны күздә тотып, төрледән -төрле программалар эшләп килә.Быел бер хуҗалык мини ферма ясау өчен 200мең сумлык субсидия алды, ветеринар хезмәт  өчен 5хуҗалык 8100 сум, ясалма орлыкландру өчен 1000 сум,атларга азык алу өчен 21000 сум .   Сыерлар баш санын саклап калуны күздә тотып , бер сыер башына  3000 сум,кәҗә башына 1000 сум күләмендә субсидия  бирелде,  безнең авылга барлыгы 657 мең сум. Республикабыз президенты Рөстәм Нургали улына рәхмәт.Фермерларыбызга сауган сөт исәбенә 757 мең сум  бирелгән.
 Эшне җинеләйтү максатыннан  сыер саву аппаратлары кайтарылды.  2 гаилә алды.Тулаем бәясе 18000 сум булса, республика бюдҗетынан 6100 сум субсидия бирелде.  
 Фермер  хуҗалык халыкның пай җирләре өчен фураж бирде,  салам алып кайту ирекле булды.   Иң күп сыер асраучы гаиләләрне дә әйтеп үтәргә кирәк: 
1.Яфизов Фәрит хуҗалыгында 8 сыер.
 2.Хуснутдинова Рузалин 8 сыер. 
3.Хуснутдинов Зөфәр  6 сыер. 
4.Галимов Замир 6  сыер
Иске Чокалы авыл җирлегендә бүгенгесе көндә шәхси хуҗалыкларда             8 трактор, 9 йөк автомобиле бар. Шулай да фермер, гаилә фермалары булдырырга теләүчеләр аз. Татарстан хөкүмәте тарафыннан семья фермалары, фермерлар оештыруны беренче планга куя. Шәхси хуҗалыклар буенча кредит алучыларга тукталсак 2016елда 5 хуҗалык 1млн 250мең сум льготалы ЛПХ кредиты алган. Шул программа эшли башлаганнан бирле 138 авылдаш  22 млн.308 мең сум кредит алды. Авылда ел дәвамында шәхси хуҗалыклардан сөт җыю оештырылган төстә алып барыла. Бүгенге көндә Садиев Радик , Хуснутдиновлар, Митрошкин Валерий  бу эш белән шөгыльләнә. Сөтнең бәясе 1 литрына бүгенгесе көндә 20 сум тәшкил  итә. Авылда тормышның асылы терлек асрау. Терлекчелек белән шөгыльләнгән хуҗалыкның эше дә бар, ашы да бар. Гаилә бюджетына керем дә бар, хуҗалыклары да төзек. 
Авыл җирлегендә яз һәм көз айларында ветеринарлар тарафыннан эре мөгезле терлекләргә профилактик чаралар уздырылды. 
Медицина
Медицина хезмәтен фельдшер-акушер пункты, авыл халкына хезмәт күрсәтә. Кирәк дарулар кайтып тора, процедуралар ясала, өйләргә барып ярдәм күрсәтелә.   Халыкны флюораграфия үткәрүдә актив эшләделәр. Автобус белән халыкны район үзәгенә бушлай йөрттеләр. Шуңа карамастан да икешәр ел флюораграфия үтмәгән иптәшләребез бар.Үз вакытында тикшерелү –ул туберкулез авыруын иртә ачыклау мөмкинлеге һәм сәламәтләнүгә беренче адым.Андый иптәшләр бн даими  эш алып барырга кирәк.
 Мәгәриф системасы. 
Авыл җирлегендә   Иске Чокалы төп мәктәбе  эшли. Укыту-тәрбия эшенә килгәндә: мәктәпкәчә яшьтәге 39 бала саналса да,кызганычка каршы балалар бакчасына бары 9  бала гына йөри, мәктәпкә баларны бары балалар бакчасы аша үткәрү сорала. 53 бала мәктәптә белем ала. Барлыгы 29 хезмәткәр эшли, 18 се педагогик кадрлар. Балалар җылы аш белән тәэмин ителгән. 10-11нче сыйныфка укучылар иске Чүпрәле  2 номерлы мәктәбенә  автобус белән йөреп укыйлар. 
Мәдәният.
  Авыл җирлегендә    клуб   һәм   китапханә халыкка тиешле дәрәҗәдәге мәдәни хезмәт күрсәтү, яшь талантларны барлау, халкыбызның борынгы гореф- гадәт йолаларын кире кайтару, төрле кичәләр һәм бәйрәмнәрне күңелле итеп үткәрүне максат итеп эшлиләр. 
Спорт.
Безнең авылда да спорт белән шөгыльләнер өчен мәктәп спорт залы, мәдәният йортында өстәл теннисы, бильярд ,домино,шашка уеннары уйнарга мөмкинлек тудырылган. Чаңгыда шуар эчен якында гына яктыртылган лыҗа трассасы 13 январь көнне  ачылачак.Волейбол, өстәл теннисы буенча уеннарда яшьләребез сынатмый. Район күләмендә призлы урыннар яулыйлар.


Сәүдә хезмәте. 
Авыл җирлегендә 3 шәхси кибет хезмәт күрсәтә. Кибетләргә һәрвакыт кирәк товарлар кайтып тора.  
Почта-элемтә. 
Бүлекчәдә 3кеше хезмәт күрсәтә, шулай ук почта да кибеткә әйләнеп бетте, ашау-эчү, хуҗалыкка кирәк-ярак товарлары белән тулган. Көн буе аннан халык өзелми. Авылда газет журналлар авыл халкына үз вакытында өләшенә. Утка, газга, телефонга,  түләү   мөмкинлекләре булдырылган. 
Социаль ярдәм күрсәтү.
 Авыл җирлеге буенча 3 социаль хезмәткәр, 7 ярдәмгә мохтаҗ өлкәннәргә хезмәт күрсәтә. Авыл җирлегенең 32% ын пенсионерлар тәшкил итә.  
Авыл жирлегендә 7 күп балалы гаилә бар.  Күп балалы гаиләләргә социаль ярдәм күрсәтелеп тора, коммуналь түләүләргә субсидия кайта.  Аз керемле гаиләләргә ярдәм йөзеннән,район халыкны социаль яклау идарәсе,  адреслы материаль ярдәм күрсәтеп килә. 
Дин, йола.
Дини йолаларны үтәү эшләрен, зиратларыбызны, мәчетне тәртиптә тотуны, Рамил хәзрәт алып бара. Хәергә бирелгән  акчага бер зиратка кирәк-яраклар кую өчен сарай ясап куйдылар.
Иминлек.
   Авылларыбыз иминлеге темасына килгәндә, 2016 елда кызганычка каршы җинаять кылуларда булды, кайбер гаиләләр белән тәрбия эшләре алып барылды. Гражданнарыбызның куркынычсызлыгыгын тәэмин итү авыл җирлегенең һәм хокук саклау органнары эшчәнлегенең мөһим юнәлешләренең берсе санала.Төрле хокук бозуларны профилактикалауда хәлиткеч звено булып полициянең участок вакәләтле вәкиле , мәктәп коллективы, ирекле халык дружиналары тора. Без полиция хезмәткәрләре белән авылда булган, ишетелгән барлык вак кына хокук бозуларны да профилактикалау максатыннан урынга барып тикшерәбез булган проблемаларны өйрәнәбез, һәрдаим эчечүлек белән шәгелләнүчеләр белән профилактика чаралары үткәреп торабыз.Җәмгыятебездә тәртип булсын дисәк беренче чиратта һәркем үзе закон таләпләрен төгәл үтәргә, үз әйләнәсендә кул астында булган кешеләрне тәртипкә чакырырга бурычлы. Илебезгә үтеп кергән террорчылыкны булдырмау да үзебезнең уяу булудан тора. Авылыбызда күренгән төрле чит кешеләр, чит машиналар шик тудырганда боларны кичекмәстән авыл җирлегенә яки полиция идарәсенә хәбәр итүегез сорала. Бу бигрәк тә, бездән аеруча сак һәм бердәм, игътибарлы булуны сорый. Ялгыз әбиләрне алдап , куркытып акчаларын алып чыгып китү очраклары булмасын дисәк урамда сатып йөрүчеләрне шунда ук безгә хәбәр итүегезне сорыйм. 
Иминлек саклау өлкәсендәге эшнең торышы  белән җентекләбрәк  үзенең чыгышында Вәкаләтле вәкил участок полиция майоры  Якупов Алик Альберт улы  таныштырып үтәр.
2016 елда эшләнелгән эшләргә тукталып китәм. 
Авылының күп урамнарында электр баганаларында лампочкалар алыштырылыды. 
 Алда әйтеп үткәнемчә, март аенда җирле референдум үткәреп  үзара салым нәтиҗәсендә 143700 сум акча җыелды,әлеге сумма республика бюдҗетыннан уртак финанслау ярдәмендә 4 (574.8)тапкыр артты. Ул 718500 сум булды. Шул акчага Пионер,Кызыл Армия,Коминтерн,Пушкин,Кызыл Йолдыз,Чапай    урамнарына барлыгы 2110 м юл  ясалды.Бу эшне килешү нигезендә “ Агрохимсервис” оешмасы  башкарып чыкты .   

	Информация по капитальным вложениям в Старочукалинском СП Дрожжановского муниципального района РТ за 2016 год
	

	
	
	 

	№ п/п
	Наименование программы
	Фактически освоено объем финансирования, тыс. руб

	
	
	За счет бюджета РТ
	Местный бюджет
	Федеральный бюджет
	Споносорская помощь

	1
	Вырубка старовозрастных деревьев в с. Старые Чукалы
	 
	47,7
	 
	 

	2
	Капитальный ремонт коровника на 100 гол. КФХ Низамов в д.Ст.Чукалы
	1,400,00
	 
	 
	 

	3
	Капремонт ремонт силосно-сенажной транши КФХ Низамова А.А. в д. Старые Чукалы
	450,00
	 
	 
	 

	4
	Самооблажение граждан
	574,80
	143,70
	 
	 

	5
	Электрофикация лыжной трассы
	2,780,00
	 
	 
	 

	6
	Прочие работы
	 
	25,30
	 
	 

	Всего:
	5,204,80
	216,70
	0,00
	0,00

	Итого по всем бюджетам:
	5,421,50


 Урамнарыбызны, полисадникларны җәен чәчәкләр үстереп, яңа ел чыршылары , кар сыннары белән бизәп торучы гаиләләр елдан ел артып тора. Йортларны тышлау, түбә алыштыру, коймаларны алыштыру яисә ел саен буяу эшләре урамнарга ямь өстәп тора. Авыл җирлеге территориядәге оешмалар һәм башка оешмалар белән ярдәмләшеп эшли. Язын-көзен зиратларыбызда, юл кырыендагы чүпләрне җыю, чүп үләннәрен чабу, баганалар агарту, яфрак-азык эзерләү өмәләре оештырылды.  Быел урман полосаларын чистарту буенча бик күп һәм бик зур эш башкарылды. Урамнарга түшәлә торган ташның күләме күп түгел, ләкин ел саен арта, шуна күрэ яз-көз айларында тракторлар, зур техникалар белән кереп, юлларыбызны бозмавыгызны сорыйбыз.  
 Чүпләрне бер урынга җыештыру, авыл урамнарын кардан чистарту, янгын сүндерү эшләре, түбәндәге оешмалар һәм аның җитәкчеләре ярдәменнән башка гына булмый: район “Фламинго” оешмасы   җитәкчесе Низамов Альфред Альберт ,”Низамов КФХ” башлыгы Низамов Альберт Альфик улы . Аларга бик зур рәхмәтемне  җиткерәм.
Бюджет үтәлеше
 Авыл җирлегенең бюджет үтәлешенә килгәндә, 2016 ел өчен үзебез җыя торган салымнарны 128 % итеп үтәдек. 418мең.каралган булса ,536 мең итеп утәлде. Болар:
	 Наименование налогов
	План(мен)
	Вып(мен)
	% вып.

	Подоходный налог
	61
	46
	76

	шәхси милеккә налог
	35
	32
	92

	җир налогы
	238
	303
	127

	Җиргә аренда түләүләр
	10
	0
	0

	Бердәм авыл хуҗалыгы салымы
	52
	127
	245

	Дәүләт пошлинасы
	3
	2,7
	90



Балык бюджетыбызның  22 % гына үзебез керткәне 78 % субсидия дотацияләр хисабына яшибез. керемнәребез белән тәэмин ителеш – 22%
Бүгенге җыелыштан файдаланып шуны әйтәсе килә, һәрбер хуҗалык үзенә тиешле налогны үз вакытында түләсен иде. 
Авыл җирлеге Советы, Низамов КФХ ,авыл клубы, мәктәп,  балалар бакчасы,  Бөек Җиңүнең 71 еллыгын үткәрү, Ватанны саклаучылар , Халыкара хатын- кызлар, Әниләр көне, Белем көнен зур әзерлек белән билгеләп үттеләр. Өлкәннәр һәм инвалидлар декадасында авыл җирлеге Советы,  Низамов КФХ, ветераннар Советы җитәкчелеге, оешма җитәкчелеге, авылыбызның һәрбер өлкән кешесен зурлап кечкенә генә булса да бүләкләр тапшырдылар, түгәрәк өстәл янында кайнар чәй белән сыйладылар, ә клуб, мәктәп хезмәткәрләре авылыбыз үзешчәннәре көче белән зур концерт куйдылар. “АК Барс холдинк” компаниясе барлык өлкәннәребезгә он өләшеп чыкты.
 Ел дәвамында, авыл җирлегендә урамнарны чүпләрдән, чүп-үләннәрдән, зиратларны тәртиптә тоту, урамнарны яктырту, электр энергиясенә түләү, чүплекләрне тәртипкә китерү, кыш көне урамнарны кардан чистарту, төрле бәйрәмнәр үткәрү, спорт ярышлары үткәрү - болар барысы да чыгымнар сорый. Бу эшләрне башкару өчен бюджетта артык акча каралмаган.. Авыл җирлегендә, үзара салым акчасын үз вакытында түләүче хуҗалыклар күп, ләкин шул суммаларны түләмәүче хуҗалыклар да юк тугел. Бүгенге җыелышта аларны әйтеп китмичә булмый:
1.  Маллямов Рифат Ахат улы
2.Хузиев Рәшит Касым улы
3.Хисамутдинов Фиркат  Аллям улы
 Үткән отчет чорында авыл җирлеге Советы, авыл активы катнашында Иске Чокалы авыл җирлегенең үсешен тәэмин итүне куздә тотып  2020 елга кадәрле   социаль-икъдисат стратегик программа кабул ителде.Шушы программага таянып  быелгысы елга планнаштырган эшләр .
-авыл җирлегендә кече эшмәкәрлекне үстерү  
-үзара салым акчаларын җыеп урам юлларын төзәтү.
-Су кертү проектын ясату ,Чиста су программасына керү
-Обелискка ремонт ясау,
-зиратларны тәртипкә китерү, икенче зиратка кирәк-ярак кую өчен сарай ясау.
- урам утларын яхшыртуны  дәвам итү. 
- Үзебезнең пожар ДПОсы булдыру.-
   --Платинага ремонт үткәрү
- мәдәният йортына ремонт үткәрүгә ирешү.
- Балалар бакчасы тәрәзләрен алыштыруга ирешү һәм башкалар.
 Хөрмәтле иптәшләр! Аз вакыт эчендә ел буе эшләгән эшкә бәя биреп, барысын да сөйләргә мөмкин түгел. Мин үз чыгышымда иң актуаль мәсъәләләргә генә тукталдым. Иске Чокалы авыл җирлеге үз алдына куелган яңа бурычларны халык белән бергә намус белән үтәргә, халык мәнфәгатъләрен кайгыртырга үз өстенә зур бурыч ала. Уртак өебезгә иминлек, туган җиребезгә якты киләчәк телим.Барыгызга да сәламәтлек һәм эшләрегездә уңышлар юлдаш булсын! 
Игътибарыгыз өчен рәхмәт!

